
KAMBAG‘ALLIK MUAMMOSI, UNI BARTARAF 
ETISHNING O‘ZIGA XOS XUSUSIYATLARI VA 
HOZIRGI HOLATI
Kazakova Zulayho Salaxiddinovna
Samarqand davlat veterinariya meditsinasi, 
chorvachilik va biotexnologiyalar
universiteti Iqtisodiyot va menejment kafedrasi katta oʻqituvchisi

Aslonov Xotamjon Sharifboy o‘g‘li, Esirgapov Diyor Akramovich
Samarqand davlat veterinariya meditsinasi, 
chorvachilik va biotexnologiyalar
universiteti Iqtisodiyot fakulteti talabalari

Annotatsiya: Kambag‘allik dunyoning ko‘plab mamlakatlarida dolzarb muammolardan biri hisoblanadi. Bu muammo 
iqtisodiy, ijtimoiy va siyosiy jihatlarni qamrab olgan murakkab jarayondir. Kambag‘allikning sabablari va uni bartaraf etish 
usullari har bir davlatning rivojlanish darajasi, iqtisodiy imkoniyatlari hamda siyosiy irodasiga bog‘liq. Ushbu maqolada 
kambag‘allik muammosi, uning kelib chiqish sabablari, unga qarshi kurashishning o‘ziga xos usullari va hozirgi holati 
haqida fikr yuritamiz.

Kalit soʻzlar: kambag‘allik, iqtisodiy tengsizlik, islohotlar, bandlik, ijtimoiy siyosat.
Abstract: Poverty is one of the most pressing issues in many countries around the world. This problem is a complex 
process that encompasses economic, social, and political aspects. The causes of poverty and the ways to eliminate it 
depend on each country's level of development, economic capacity, and political will. In this article, we will discuss the 
issue of poverty, its root causes, unique ways to combat it, and its current state.

Key words: poverty, economic inequality, reforms, employment, social policy.
Аннотация: Бедность является одной из актуальных проблем во многих странах мира. Эта проблема представляет 
собой сложный процесс, охватывающий экономические, социальные и политические аспекты. Причины бедности 
и методы её устранения зависят от уровня развития, экономических возможностей и политической воли каждого 
государства. В данной статье мы рассмотрим проблему бедности, причины её возникновения, особенности 
борьбы с ней и текущее состояние.

Ключевые слова: бедность, экономическое неравенство, реформы, занятость, социальная политика.

K I R I S H
Kambag‘allik–bu jamiyat taraqqiyotiga to‘sqinlik qiluvchi asosiy muammolardan biri bo‘lib, iqtisodiy, ijtimoiy 

va siyosiy omillar bilan chambarchas bog‘liq. Jahon bankining tadqiqotlariga ko‘ra, kambag‘allik nafaqat 
odamlarning daromad darajasining pastligi, balki ularning ijtimoiy xizmatlardan foydalanish imkoniyatining 
cheklanganligi, iqtisodiy imkoniyatlarning torayishi va umuman, jamiyatning ijtimoiy tabaqalanishi bilan ham 
bog‘liq. 

Kambag‘allik muammosi rivojlanayotgan davlatlarda yanada dolzarb bo‘lib, ayniqsa, aholi sonining o‘sishi, 
bandlik masalalarining yetarlicha hal qilinmaganligi, ta’lim va tibbiy xizmatlar sifati yetarli darajada bo‘lmagan 
joylarda o‘z ta’sirini yanada kuchaytiradi. O‘zbekiston ham bu muammo bilan faol kurash olib borayotgan 
davlatlardan biri hisoblanadi. 

Mustaqillik yillarida mamlakat iqtisodiyotida sezilarli yutuqlarga erishilgan bo‘lsada, aholi daromadlari 
o‘sish sur’ati hali ham murakkab jarayon bo‘lib qolmoqda. Ayniqsa, ishsizlik darajasi, hududiy rivojlanishdagi 
nomutanosibliklar va kambag‘allikning chuqurlashib borishi iqtisodiy islohotlarni yanada chuqurlashtirishni 
talab qiladi. Shu sababli, O‘zbekiston hukumati kambag‘allikni kamaytirish bo‘yicha tizimli yondashuv ishlab 
chiqmoqda va bunda xalqaro tajribalardan samarali foydalanishga harakat qilmoqda. 

Bundan tashqari, O‘zbekistonda olib borilayotgan iqtisodiy islohotlar va davlat dasturlarining ushbu 
yo‘nalishda qanday natijalarga erishayotganiga ham to‘xtalib o‘tiladi. Prezident Shavkat Mirziyoyev 2020-
yil fevraldagi parlamentga murojaatida ilk bor O‘zbekiston aholisining kambag‘al qatlami haqida so‘zladi. 
Respublika aholisining 12-15 foizi kambag‘al ekani, ularning umumiy soni 4,5-5 million nafarligini ta’kidladi.

M A V Z U G A  O I D  A D A B I Y O T L A R  S H A R H I
Adabiyotlar tahlili orqali kambag‘allik muammosi va uni bartaraf etishning o‘ziga xos yo‘llari haqida mavjud 

ilmiy ishlar va tadqiqotlar o‘rganildi. Sh.M.Mirziyoyevning iqtisodiy islohotlar bo‘yicha qarorlari va nutqlarida 
2030-yilgacha mamlakatda kambag‘allik darajasini ikki baravarga qisqartirish, oziq-ovqat xavfsizligini 
mustahkamlash, ovqatlanish ratsionini yaxshilash hamda qishloq xo‘jaligining barqaror rivojlanishiga 
ko‘maklashish, sog‘lom turmush tarzini ta’minlash va barcha yoshdagi kishilarning farovonligiga ko‘maklashish 
vazifalari yoritilgan.[1]. 

Jahon banki va Xalqaro valyuta jamg‘armasi hisobotlarida Jahon banki turli mamlakatlardagi kambag‘allik 
darajasini qanday o‘lchashi haqida ma’lumot beriladi. [2]. BMT Taraqqiyot dasturining kambag‘allikni bartaraf 
etish bo‘yicha strategik hujjatlarida 1966-yilning boshida Birlashgan Millatlar Tashkilotining yetakchilari butun 
dunyoda qashshoqlikka qarshi kurash masalalarini muhokama qilish maqsadida yig‘ilib, BMTTDga asos 
soldilar. BMTTD mamlakatdagi iqtisodiy boshqaruv tizimini takomillashtirish, fuqarolik jamiyati va xususiy 
sеktorni rivojlantirish, aholini ish bilan ta’minlash, qishloq joylardagi aholining turmush darajasini yaxshilashga 
qaratilgan keng ko‘lamdagi ishlarni takomillashtirish yo‘llari muhokama etilgan.[3].

2021–2030-yillarda kambag‘allikni qisqartirish strategiyasida O‘zbekiston Respublikasi kambag‘allik 
darajasi, soni statistik ma’lumotlari, kambag‘allikni qisqartirish bo‘yicha amalga oshirilgan ilmiy tadqiqotlar 
hamda xalqaro tajribalar, aholining kambag‘al qatlami bandligini ta’minlash, tadbirkorlik, kichik va o‘rta biznesni 
rivojlantirish hamda inklyuziv iqtisodiy o‘sishni ta’minlash o‘rganiladi.[4]

T A D Q I Q O T  M E T O D O L O G I YA S I
Metodologik yondashuv sifatida maqolada analitik, taqqoslash tahlil usullari qo‘llanilgan. Ushbu 

metodologiya yordamida O‘zbekistonning kambag‘allik darajasi, aholi umumiy daromadlarining o‘sish sur’ati, 
jami aholiga nisbatan kam ta’minlangan aholining ulushi atroflicha o‘rganilib, chuqur tahlil qilingan.

T A H L I L  V A  N A T I J A L A R
Kambag‘allikning vujudga kelishiga turli omillar ta’sir ko‘rsatadi. Ulardan asosiylari quyidagilardir:
Iqtisodiy omillar – Ishsizlik, daromadlarning notekis taqsimlanishi, iqtisodiy beqarorlik va inflyatsiya 

kambag‘allikni chuqurlashtiradi.
Ijtimoiy omillar – Ta’lim va sog‘liqni saqlash tizimining yetarlicha rivojlanmagani, demografik o‘zgarishlar 

kambag‘allik darajasiga bevosita ta’sir ko‘rsatadi.
Tabiiy va ekologik omillar – Iqlim o‘zgarishi, tabiiy ofatlar va resurslarning yetishmovchiligi ham kambag‘allikni 

keltirib chiqaruvchi omillar qatoriga kiradi.
Siyosiy omillar – Yulg‘ichlik, korrupsiya va davlat boshqaruvining samarasizligi aholining iqtisodiy 

barqarorligiga salbiy ta’sir qiladi.
Bugungi kunda dunyoda kambag‘allik darajasini kamaytirish bo‘yicha turli xalqaro dasturlar amalga 

oshirilmoqda. Xususan, Birlashgan Millatlar Tashkiloti (BMT) tomonidan qabul qilingan Barqaror rivojlanish 
maqsadlari (SDG) doirasida kambag‘allikni kamaytirish asosiy maqsadlardan biri sifatida belgilangan. 
O‘zbekistonda ham kambag‘allikka qarshi kurashish bo‘yicha keng ko‘lamli ishlar amalga oshirilmoqda. 
Xususan, «Temir daftar», «Ayollar daftari» va «Yoshlar daftari» kabi ijtimoiy dasturlar orqali aholining ehtiyojmand 
qatlamlariga yordam berish tizimi shakllantirilgan.

Jumladan, “Temir daftar”, “Ayollar daftari” va “Yoshlar daftari” kabi mexanizmlar orqali aholining ijtimoiy 
himoyaga muhtoj qatlamlari aniqlanib, ularga moliyaviy va iqtisodiy yordam berish yo‘lga qo‘yilgan. Yangi 
O‘zbekiston yangicha ustuvor tamoyillarga, jumladan, Konstitutsiyamizda aniq belgilab qo‘yilgan ijtimoiy davlat 
maqomiga ega bo‘lib, xalqchil va insonparvar siyosat olib bormoqda. Misol uchun o‘tgan yilning o‘zida ko‘makka 
muhtoj insonlarga 16 trillion so‘mlik moddiy yordam va nafaqalar berildi. Kam ta’minlangan oilalarga mansub 
51 ming nafar bola bog‘chaga joylashtirildi, ularning 176 ming nafar a’zosiga tibbiy ko‘mak ko‘rsatildi, 182 
ming nafari esa ijtimoiy xizmatlar bilan qamrab olindi. “Saxovat va ko‘mak” jamg‘armasi orqali 94 mingga yaqin 
kam ta’minlangan oilalarga davolanish, oziq-ovqat, kiyim-kechak, kommunal to‘lovlar bilan bog‘liq 130 milliard 
so‘mlik xarajatlar qoplab berildi. “Ayollar daftari” doirasida 3,5 million nafar opa-singillarimizga 5 trillion 700 
milliard so‘mlik yordam ajratildi. “Yoshlar daftari” joriy etilganidan buyon 1 million 300 ming nafar ehtiyojmand 

yoshlarga 1 trillion 700 milliard so‘mlik ijtimoiy yordam ko‘rsatildi. Shu bilan birga, bandlikni oshirish va kichik 
biznesni qo‘llab-quvvatlash bo‘yicha ham turli dasturlar ishlab chiqilgan. 

Jahon tajribasi shuni ko‘rsatadiki, kambag‘allikni kamaytirish va uni bartaraf etish uchun quyidagi usullar 
samarali hisoblanadi:

Ta’lim sifatini oshirish – Ta’lim imkoniyatlarini kengaytirish va malakali kadrlarni tayyorlash iqtisodiy 
imkoniyatlarni oshirishga yordam beradi.

Ish o‘rinlarini yaratish – Kichik va o‘rta biznesni qo‘llab-quvvatlash, sanoat va qishloq xo‘jaligini rivojlantirish 
orqali bandlikni oshirish mumkin.

Ijtimoiy himoya tizimini kuchaytirish – Kambag‘allarga yordam berish maqsadida ijtimoiy dasturlar, 
subsidiyalar va nafaqalarni ko‘paytirish muhim ahamiyatga ega.

Korrupsiyaga qarshi kurash – Davlat boshqaruvi tizimini shaffoflashtirish va qonun ustuvorligini ta’minlash 
orqali iqtisodiy o‘sishni jadallashtirish mumkin.

Texnologik rivojlanish – Zamonaviy texnologiyalar va innovatsiyalarni joriy etish orqali yangi iqtisodiy 
imkoniyatlarni yaratish mumkin.

Xitoy, Janubiy Koreya va Singapur singari mamlakatlar kambag‘allikni kamaytirishda muvaffaqiyat qozongan 
bo‘lib, ularning tajribasi O‘zbekiston uchun ham muhim o‘rnak bo‘lishi mumkin. Ushbu mamlakatlarda asosiy 
e’tibor aholining mehnat faoliyatini oshirish, ta’lim tizimini kuchaytirish va iqtisodiy barqarorlikni ta’minlashga 
qaratilgan. So‘nggi yillarda mamlakatimizda kambag‘allikni qisqartirish, ehtiyojmand aholiga manzilli ijtimoiy 
yordam ko‘rsatilishini kengaytirish, aholi daromadlarini oshirish borasida keng ko‘lamli ishlar amalga oshirildi. 
Buning natijasida kambag‘allik darajasi 2019-yildagi 23 foizdan 2023-yilda 11 foizga qisqartirilishiga erishildi. 
2025-yil yakunida kambag‘allikni 6 foizga qisqartirish ko‘zda tutilmoqda. So‘nggi uch yilda mamlakatimizda 
ko‘makka muhtoj 3 million aholining turmush sharoiti yaxshilanib, kambag‘allik darajasini 17 foizdan 11 foizga 
tushirishga erishilgan. Kelgusi uch yilda kambag‘allik darajasini 7 foizgacha pasaytirish maqsad qilingan.

1-jadval. Aholi umumiy daromadlarining o‘sish sur’ati, %.
2021 2022 2023 2024

O‘zbekiston Respublikasi 124,9 121,6 115,4 118,5

2024-yil O‘zbekiston aholisining umumiy daromadlari 896, 3 trillion so‘mni tashkil qilgan. Iste’mol narxlarining 
o‘zgarishi sababli 2023-yilga nisbatan aholi umumiy daromadlarining real o‘sish sur’ati 108,1% ni tashkil etgan. 
2024-yilda aholining umumiy daromadlari nominal o‘sish sur’ati esa 118,5% ni tashkil qilgan.

2-jadval. Aholi jon boshiga umumiy daromadlar hajmi (hududlar kesimida, ming so‘m).

Hududlar
Yillar 2024-yilni 2021-

yilga nisbatan %2021 2022 2023 2024

O‘zbekiston Respublikasi 15421,7 18373,9 20764,5 24111,9 156,4

Qoraqalpog‘iston Respublikasi 11731,8 13779,1 15037,5 16858 143,7

Andijon viloyati 13449,7 16443,6 19236,1 21926,3 163,0

Buxoro viloyati 18910 22320,7 24267,7 27508 145,5

Jizzax viloyati 13668,5 15567,4 17389,2 19435,1 142,2

Qashqadaryo viloyati 12597,9 15054,4 16366,7 18473,5 146,6

Navoiy viloyati 25887,5 28358,1 32537 38112,3 147,2

Namangan viloyati 11915,5 14415,1 15291,1 16849 141,4

Samarqand viloyati 13231,2 15721 16701,5 19215,4 145,2

Surxondaryo viloyati 12282,4 15031,9 16205,8 17880 145,6

Sirdaryo viloyati 13185,1 15028,4 16954,9 19036,5 144,4

Toshkent viloyati 16957,8 19122,6 21563,1 25123,3 148,2

Farg‘ona viloyati 11741 14350,6 17320,7 19119,9 162,8

Xorazm viloyati 16292,2 20155,2 20509,2 23410,8 143,7

Toshkent shahri 31502 38143,6 47183,4 60594,4 192,4

2024-yil aholi jon boshiga umumiy daromadlar hajmida Toshkent shahrida (60 594,4 ming so‘m) hamda 
Navoiy (38 112,3 ming so‘m), Buxoro (27 508,0 ming so‘m) va Toshkent (25 123,3 ming so‘m) viloyatlarida 
o‘rtacha respublika darajasidan yuqori ko‘rsatkichlar qayd etilganligi kuzatildi. 2024-yil aholi jon boshiga umumiy 
daromadlar hajmining eng quyi ko‘rsatkichlari Namangan viloyati (16 849,0 ming so‘m), Qoraqalpog‘iston 
Respublikasi (16 858,0 ming so‘m) va Surxondaryo viloyatida (17 880,0 ming so‘m) qayd etildi.

2-jadvalni tahlil qilishdan shuni ko‘rish mumkinki aholi jon boshiga umumiy daromadlar hajmi (hududlar 
kesimida) 2024-yilni 2021-yilga nisbatan o‘zgarishi O‘zbekiston Respublikasi bo‘yicha 156,4% ga oshgan, 
hududlar  kesimida yuqori o‘sish Toshkent shahri (192,4%), Andijon viloyati (163,0%), Farg‘ona viloyati (162,8%), 
eng kam o‘sish Namangan viloyati(141,4%), Jizzax viloyati(142,2%), Qoraqalpog‘iston Respublikasi(173,7%) 
hamda Xorazm viloyati(143,7%)larni tashkil etmoqda. 

3-jadval. Jami aholiga nisbatan kam ta’minlangan aholini ulushi, %.
Hududlar 2017 2018 2019 2020

O‘zbekiston Respublikasi 11,9 11,4 11 11,5

Qoraqalpog‘iston Respublikasi 26,3 25,9 14,8 14,6

Andijon viloyati 8 7,9 11,9 12

Buxoro viloyati 9,2 8,9 8,3 8,6

Jizzax viloyati 14,3 14 12,7 12,9

Qashqadaryo viloyati 22,4 20,9 12 13,6

Navoiy viloyati 12,9 12,2 7,5 8

Namangan viloyati 14,3 14 15,2 15,3

Samarqand viloyati 9,1 8,6 9,8 10,6

Surxondaryo viloyati 19,2 18,7 14,5 14,7

Sirdaryo viloyati 16,1 15,3 13,6 12,3

Toshkent viloyati 7 6,5 8,1 9,1

Farg‘ona viloyati 7,3 6,6 13,5 14,5

Xorazm viloyati 12,9 12,5 13 13

Toshkent shahri 0,6 0,4 1,9 2,6

3-jadvalni tahlil qilishdan shuni ko‘rish mumkinki, jami aholiga nisbatan kam ta’minlangan aholini ulushi 
2020-yilni 2017-yilga nisbatan o‘zgarishi O‘zbekiston Respublikasi 0,4, Qoraqalpog‘iston Respublikasi 11,7 , 
Buxoro viloyati 0,6 , Jizzax viloyati 1,4 , Qashqadaryo viloyati 8,8 , Navoiy viloyati 4,9 , Surxondaryo viloyati 4,5, 
Sirdaryo viloyatida 3,8 foizga kamayishi ta’minlangan. Andijon viloyati 4 , Namangan viloyati 1 , Samarqand 
viloyati 1,5 , Toshkent viloyati 2,1 , Farg‘ona viloyati 7,2 , Xorazm viloyati 0,1 , Toshkent shahrida 2 foizga 
oshgan.

X U L O S A  V A  T A K L I F L A R
Kambag‘allik – bu jahon miqyosida dolzarb bo‘lib turgan murakkab muammolardan biri bo‘lib, uning 

iqtisodiy va ijtimoiy jihatlari chuqur tahlil qilinishi lozim. O‘zbekistonda bu borada keng ko‘lamli islohotlar amalga 
oshirilayotgan bo‘lsada, hali ham bajarilishi lozim bo‘lgan vazifalar talaygina. Davlat tomonidan qabul qilingan 
strategik chora tadbirlar aholi turmush darajasini oshirish, iqtisodiy barqarorlikni ta’minlash va kambag‘allikni 
qisqartirishga qaratilgan bo‘lib, uzoq muddatli istiqbolda barqaror natijalarga erishish imkonini beradi. Shu bilan 
birga, jahon tajribasidan kelib chiqib, iqtisodiy o‘sishni tezlashtirish, investitsiyalarni jalb qilish, mehnat bozorini 
rivojlantirish kabi masalalarga e’tibor qaratish lozim. Xalqaro moliya institutlari bilan hamkorlikni kengaytirish, 
tadbirkorlikni rivojlantirish va ta’lim tizimini takomillashtirish orqali kambag‘allikni sezilarli darajada kamaytirish 
mumkin. Kelgusida iqtisodiy islohotlarning davom ettirilishi, kichik va o‘rta biznesni qo‘llab-quvvatlash, aholini 
mehnat bozoriga jalb qilish va ta’lim sohasini rivojlantirish orqali mamlakatda kambag‘allik muammosini bartaraf 
etish mumkin. Shu sababli, davlat va jamiyatning uzviy hamkorligi asosida iqtisodiy taraqqiyotga erishish va 
ijtimoiy barqarorlikni ta’minlash bugungi kunning eng muhim vazifalaridan biri bo‘lib qolmoqda.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz156

YA S H I L  I Q T I S O D I Y O T  VA  TA R A Q Q I Y O T 2025-yil, 17–18-aprel. 
maxsus son / № 5

Foydalanilgan adabiyotlar ro‘yxati
1.	 O‘zbekiston Respublikasi Prezidenti Sh.M.Mirziyoyevning iqtisodiy islohotlar bo‘yicha qarorlari va nutqlari.
2.	 Jahon banki va Xalqaro valyuta jamg‘armasi hisobotlari–O‘zbekistonda kambag‘allik darajasi va uning dinamikasi. 
3.	 BMT Taraqqiyot dasturining kambag‘allikni bartaraf etish bo‘yicha strategik hujjatlari. 
4.	 2021-2030 yillarda kambag‘allikni qisqartirish strategiyasi. O‘zbekiston Respublikasi Iqtisodiy taraqqiyot va 

kambag‘allikni qisqartirish vazirligi. 2021.
5.	 Kazakova, Z. S., & Aslonov, X. (2023). QISHLOQ XO‘JALIGINI RIVOJLANTIRISHDA RAQAMLI TEXNOLOGIYALARNI 

O‘RNI. The Journal of Economics, Finance and Innovation, 391-398.
6.	 Kazakova, Z. S., & Nazarova, M. Sh. (2023). Sostoyaniye i tendensii razvitiya selskogo xozyaystva v uzbekistane. 

Nauchnыy Fokus, 1(7), 681-686.
7.	 Salamov, I., Jonibekov, F. B., Kazakova, Z. S., & Nazarova, M. Sh. (2022). SAMARQAND VILOYaTINING IQTISODIY 

TARMOQLARIDA INNAVASIYa VA RAQAMLI IQTISODIYoTNI JORIY ETIShNING ISTIQBOLDAGI IMKONIYaTLARI. 
Current Issues of Bio Economics and Digitalization in the Sustainable Development of Regions (Germany), 482-485.

8.	 Salamov, I., Jonibekov, F., Kazakova, Z., & Nazarova, M. (2022). The Role of Investments in Ensuring the Economic 
Stability of Livestock and Prospective Opportunities. INTERNATIONAL JOURNAL OF BIOLOGICAL ENGINEERING 
AND AGRICULTURE, 1(3), 1-4.

9.	 Salaxiddinovna, K. Z., & Iskandarovna, I. I. (2024). OZIQ-OVQAT XAVFSIZLIGINI TA’MINLASHDA QISHLOQ XO‘JALIGI 
MAHSULOTLARI YETISHTIIRISHNING HUDUDIY JIHATLARI. SO‘NGI ILMIY TADQIQOTLAR NAZARIYASI, 7(2), 
247-256.

10.	 10. Sh, N. M., & Kazakova, Z. S. (2024). Oziq-ovqat xavfsizliginita’minlashda qishloqxo‘jaligi mahsulotlari yetishtiirishning 
hududiy jihatlari. YASHIL IQTISODIYOT VA TARAQQIYOT Jurnali.

11.	 Sh, N. M., & Kazakova, Z. S. (2024). Agrar sektorda ekologik toza mahsulotlarni ishlab chiqarishning nazariy masalalari. 
YASHIL IQTISODIYOT VA TARAQQIYOT ijtimoiy, iqtiosdiy, siyosiy, ilmiy, ommabop jurnali.

12.	 Sh, N. M., & Kazakova, Z. S. Tarmoq mahsulotlarini ishlab chiqarish va sotishda innovatsion texnologiyalarni qo‘llashning 
iqtisodiy samaradorligi YASHIL IQTISODIYOT VA TARAQQIYOT Jurnali. 2024 yil. 18-19 aprel.“. Raqamli iqtisodiyot 
sharoitida agroiqtisodiyot va buxgalteriya hisobining dolzarb muammolari va ularning yechimlari” professor N. Sanayev 
tavalludining, 85.

13.	 Salamov, I., Nazarova, M., Kazakova, Z., Jonibekov, F., Kudratov, R., Ulmasova, O., ... & Xudayberdiyeva,  
M. R. (2024). Faol tadbirkorlar faoliyatida kambag‘al oilalarni iqtisodiy-ijtimoiy holatini yaxshilash imkoniyatlari. YASHIL 
IQTISODIYOT VA TARAQQIYOT, 1(2).

14.	 Salamov, I., Kazakova, Z. S., Nazarova, M. S., & Jonibekov, F. B. (2022). Prospects for digitalization of order tables in 
infrastructure development in agriculture of the republic of uzbekistan.

15.	 Salaxiddinovna, KZ (2023). Bozor iqtisodiyoti sharoitida iqtisodiyot va buxgalteriya hisobini o‘qitish metodikasi. 
Periodica Zamonaviy falsafa, ijtimoiy va gumanitar fanlar jurnali , 18 , 66-68.

16.	 Nazarova, M. S., & Kazakova, Z. S. (2024). Agrar sektorda ekologik toza mahsulotlarni ishlab chiqarishning nazariy 
masalalari. YASHIL IQTISODIYOT VA TARAQQIYOT, 1(2).

17.	 Nazarova, M., & Kazakova, Z. (2023). Paxta-to‘qimachilik klasterlarida sotish baholarining tahlili. YASHIL IQTISODIYOT 
VA TARAQQIYOT, 1(11-12).

18.	 Kazakova, Z. S., & Jiyanov, Sh. R. (2025). PROBLEMЫ I PERSPEKTIVЫ RAZVITIYa JIVOTNOVODSTVA V 
UZBEKISTANE. AMERICAN JOURNAL OF BUSINESS MANAGEMENT, 3(3), 55-61.

19.	 Salaxiddinovna, K. Z., & Raxmonberdiyevich, J. S. (2025). OZIQ-OVQAT XAVFSIZLIGINI TA’MINLASHDA QISHLOQ 
XOʻJALIGI HOLATI TAHLILI. AMERICAN JOURNAL OF BUSINESS MANAGEMENT, 3(3), 30-37.

20.	 Nazarova, M. Sh., Kazakova, Z. S., & Berdikulov, R. A. U. (2025). VOZMOJNOSTI EKONOMIChESKOY 
EFFEKTIVNOSTI OT EKSPORTA FRUKTOV, OVOЩYeY I VINOGRADA. AMERICAN JOURNAL OF BUSINESS 
MANAGEMENT, 3(2), 188-191.

21.	 Kazakova, Z., & Nazarova, M. (2024). Oziq-ovqat xavfsizligini ta’minlashda qishloq xo‘jaligi mahsulotlari yetishtiirishning 
hududiy jihatlari. YASHIL IQTISODIYOT VA TARAQQIYOT, 2(1).

22.	 Nazarova, M., & Kazakova, Z. (2024). Tarmoq mahsulotlarini ishlab chiqarish va sotishda innovatsion texnologiyalarni 
qo‘llashning iqtisodiy samaradorligi. YASHIL IQTISODIYOT VA TARAQQIYOT, 2(1).

23.	 Kazakova, Z., Abdullayev, S., & Sunnatullayev, M. (2024). Raqamli iqtisodiyotning o‘zbekistondagi holati va uning 
rivojlanish istiqbollari. YASHIL IQTISODIYOT VA TARAQQIYOT, 2(1).

24.	 Kazakova, Z., Ulmasov, A., & Botirov, B. (2024). Qishloq xo‘jaligi iqtisodiyotini rivojlantirishda raqamli texnologiyalarning 
o‘rni va ahamiyati. YASHIL IQTISODIYOT VA TARAQQIYOT, 2(1).

25.	 Salamov, I., Nazarova, M. Sh., & Kazakova, Z. S. (2024). INFRATUZILMADA BANDLIKNI TA’MINLASh VA 
KAMBAG‘ALLIKNI KAMAYTIRIShNING IQTISODIY SAMARADORLIKNI OShIRIShDAGI IMKONIYaTLARI. In The 
World Of Science and Education, (15 noyabr EN), 36-39.

26.	 Ablaqulovich, IG, Salaxuddinovna, KZ, Uytalovich, NU, & Matlubovich, TO (2020). Paxta-to‘qimachilik klasterini 
tashkil etishning hududlarning ijtimoiy-iqtisodiy rivojlanishiga ta’siri. International Engineering Journal For Research & 
Development , 5 (4),5-5.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. aprel. maxsus son / № 5

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


